





                              NACRT

Na osnovu člana 62. a u skladu sa članom 27. Ustava Islamske Zajednice u Bosni i Hercegovini, Sabor Islamske zajednice na sjednici održanoj dana…… donio je slijedeći:

P R A V I L N I K

O ČLANSTVU I ČLANARINI U ISLAMSKOJ ZAJEDNICI U BiH

UVOD






Član 1.

Ovim Pravilnikom se na jedinstven način na teritoriji Bosne i Hercegovine, uredjuje članstvo u Islamskoj Zajednici u Bosni i Hercegovini (u daljem tekstu IZ BiH),evidencija članstva, članske karte, prava i obaveze članova IZ BiH,visina članarine,način prikupljanja članarine, utvrdjivanje namjene i raspodjele prikupljenih sredstava od članarine, ustanovljenje Fonda uzajamne pomoći, evidencija i kontrola prikupljenih i utrošenih sredstava i druga pitanja od značaja za prava i obaveze članova IZ BiH.





Član 2.

Svi muslimani u Bosni i Hercegovini , u smislu ovog Pravilnika , su  pripadnici IZ BiH.

Svi pripadnici IZ BiH koji izvršavaju svoje obaveze iz ovog Pravilnika su članovi IZ BiH.

Članstvo u IZ BiH dokazuje se članskom kartom.






Član 3.
U IZ BiH  se učlanjuju svi punoljetni (sa navršenih 18 godina života) pripadnici IZ BiH  (muškarci i žene).Učlanjenjem se vrši i upis u evidenciju IZ BiH.
Upis u evidenciju iz stava 1.ovog člana vrši se na teritoriji džemata/medžlisa na kojem pripadnik IZ BiH ima prijavljeno prebivalište. 
Član 4.

Članstvo  u  IZ BiH stiče se činom upisa u evidenciju IZ BiH.  
Upis u članstvo IZ BiH se vrši usmenom izjavom pred ovlaštenom osobom IZ BiH (potpisom propisanog obrasca sa podacima potrebnim za izdavanje članske karte) ili pismenom izjavom dostavljenom nadležnom medžlisu IZ BiH.

Po osnovu članstva u IZ BiH punoljetnih članova domaćinstva članovima se smatraju i svi malodobni članovi tog domaćinstva i isti se uvode u evidenciju članstva IZ BiH  iz stava 1. ovog člana.

                      ČLANSKA-INDENTIFIKACIONA KARTICA






Član 5.

Nakon upisa u evidenciju u IZ BiH, članu IZ BiH se izdaje članska karta-indentifikaciona kartica IZ  BiH.
Članska karta IZ BiH se izdaje u formi i sadržaju koje će posebnom odlukom utvrditi Rijaset IZ BiH u roku od 30 dana od dana usvajanja ovog Pravilnika.





Član 6.

Članska karta je jedinstvena za svakog člana IZ BiH.

Članska karta se izdaje svakom upisanom članu IZ BiH. 





Član 7.

Članska karta sadrži podatke koji se prikupljaju od članova IZ BiH u skladu sa Zakonom o zaštiti ličnih podataka BiH i obavezno sadrži slijedeće podatke:

· prezime/prezimena,

· ime/imena,

· ime jednog roditelja,

· datum rodjenja,

· mjesto rodjenja,

· prebivalište ili boravište u BiH,

· jedinstveni broj člana IZ BiH (JBIZ),

· serijski broj članske karte,

· datum izdavanja,

· rok važenja,

· organ islamske zajednice koji je izdao člansku karticu,

· pečat i potpis ovlaštenog lica IZ.
Odlukom Rijaseta IZ BiH iz člana 5. stav 2. ovog  Pravilnika odredit će se koji podaci iz stava 1. ovog člana se elektronski obradjuju. 

PRAVA I OBAVEZE ČLANOVA ISLAMSKE ZAJEDNICE






Član 8.
Članovi IZ BiH koji izvršavaju svoje obaveze u pogledu plaćanja članarine utvrdjene ovim Pravilnikom ostvaruju pasivno biračko pravo u skladu sa članom 73.Ustava IZ BiH i aktivno biračko pravo i u skladu sa Izbornim pravilima IZ.
Aktivno biračko pravo (pravo da biraju kandidate za organe IZ BiH) članovi IZ BiH (muškarci i žene) stiču sa navršenih 18 godina života i učlanjenjem u IZ BiH, te izvršenjem obaveza iz člana 11. ovog Pravilnika. 
Pasivno biračko pravo ( pravo biti biran u organe IZ BiH) članovi IZ BiH stiču sa navršenih 23.godine života i pet godina izvršenja drugih obaveza iz stava 2. ovog člana. 





Član 9.

Pored biračkog prava iz člana 8. ovog Pravilnika članovi IZ BiH (koji izvršavaju svoje obaveze iz člana 11. ovog Pravilnika kontinuirano najmanje godinu dana ) imaju prava da:
· polažu pravo na sve usluge IZ BiH koje su definisane u opisu rada imama u džematu (pravo na akiku novorodjenčetu, pravo na prisustvo imama prilikom sunneta , na uslugu imama prilikom porodičnih vjerskih prigoda kao što su , mevludi,tewhidi,salla, šerijatska vjenčanja i dr.).
· imaju pravo na usluge  prilikom dženaze (isključujući tehničke usluge kao što su prijevoz mejjta, ćefine i sl.),
· da jedini imaju pravo učešća na otvorene konkurse kod korištenja vakufske imovine po pravilima koje utvrdjuje Vakufska direkcija,te konkursa IZ BiH za usluge koje se pružaju IZ BiH (izgradnja objekata,nabavka materijala i sl.).Članstvo u IZ BiH za konkurisanje po ovoj alineji za pravna lica računa se prema članstvu vlasnika odnosnog pravnog lica.





Član 10.

Članovi IZ BiH imaju obavezu da doprinose uspješnoj organizaciji, radu i položaju IZ BiH u Državi BiH, afirmišu IZ BiH unutar  i van BiH, te doprinose jačanju materijalnog statusa IZ BiH.





Član 11.

Članovi IZ BiH dužni su plaćati mjesečnu članarinu.






Član 12.

Opće odrednice za odredjivanje visine članarine su:
· ekonomsko stanje u društvu u BiH,
· imovinsko stanje članova IZ BiH,
· materijalni položaj IZ BiH,

· stanja drugih prihoda IZ BiH.

Član 13.

Visina članarine odredjuju se prema visini mjesečnih prihoda svakog pojedinačnog člana IZ BiH i to:
-za članove IZ čiji mjesečni prihodi iznose preko  800,00 KM iznosi 8,00 KM mjesečno,

-za članove IZ čiji mjesečni prihodi iznose preko 300,00 KM  iznosi 5,00 KM mjesečno,

-za članove IZ čiji su mjesečni prihodi manji od  300,00 KM iznosi 2,00 KM mjesečno,
-za članove IZ koji nemaju prihoda iznosi 1,00 KM mjesečno. 
                                              
 
Član 14.
Članovi IZ BiH korisnici socijalne zaštite su oslobodjeni plaćanja članarine.






Član 15.

Članovi IZ BiH dobrovoljno mogu plaćati veći iznos članarine od iznosa članarine propisanog u članu 13. ovog Pravilnika.






Član 16.

Visinu mjesečnih prihoda članova IZ BiH za odredjivanje iznosa članarine iz člana 13. ovog Pravilnika, na prijedlog člana IZ-e, potvrdjuje nadležni džematski odbor.

Odredjivanje mjesečnih prihoda za članove IZ BiH džematski odbor donosi u vidu  odluke. Odluka se donosi zapisnički. Jednom zapisničkom odlukom može biti obuhvaćen veći broj članova.






Član 17.

Visinu članarine iz člana 13.ovog Pravilnika svojom odlukom odredjuje Sabor IZ BiH najmanje svake dvije godine a po ukazanoj potrebi i u kraćim vremenskim razdobljima.

Odluka Sabora IZ BiH is stava 1.ovog člana je sastavni dio ovog Pravilnika.





Član 18.

Članarina se plaća  mjesečno i to do 15. u mjesecu za prethodni mjesec, a može se plaćati i kvartalno, polugodišnje ili godišnje.Ukoliko se članarina plaća kvartalno,polugodišnje ili godišnje ista se plaća najkasnije do prve polovine perioda za koji se plaća.





Član 19.

 Članstvo u IZ BiH prestaje:

· smrću člana,

· neplaćanjem članarine kontinuirano duže od 12 mjeseci. 
Ukoliko član IZ BiH kome je prestao status  članstva zbog neplaćanja članarine želi obnoviti  članstvo u IZ BiH, prije te obnove  dužan je platiti dospjeli dug članarine, osim kod obnove u periodu od šest mjeseci od dana primjene ovog Pravilnika.






Član 20.

Članarina se uplaćuje putem  medžlisa-džematskih odbora , na centralnoj blagajni , putem interneta  ili izdavanjem trajnog naloga.






Član 21.

Organi i osobe zadužene za organizaciju i naplatu članarine  su džematski odbori,medžlisi i Rijaset,odnosno ovlašteni članovi džematskih odbora.
· matičnu evidenciju članova IZ BiH vode džemati i medžlisi (džemati-elektronski, printano i ručno knjige , medžlisi -elektronski),
· naplatu članarine vrše medžlisi putem ureda ili džematski odbori sa svojim inkasantima.

· Rijaset IZ BiH je jedini ovlašten za  davanje uputstava za  primjenu ovog Pravilnika, te je odgovoran za njegovu sprovedbu  kao i korištenje cjelokupne baze podataka o članovima i članarini na čitavom području BiH.

Podaci iz stava 1. ovog člana su povjerljivi.





Član 22. 
Prikupljanje i raspodjela članarine organizuje se i izvršava u skladu sa principima organizacije i funkcionisanja džemata.

Džemati se formiraju i funkcionišu u skladu sa Pravilnikom o organizaciji i radu medžlisa Islamske zajednice BiH.





Član 23.

Sredstva prikupljena od članarina rasporedjuju se izmedju  medžlisa, Rijaseta/Sabora IZ BiH i za Fond uzajamne pomoći i to u omjerima: 
· 75 % medžlisima,

· 10 % Rijaset/Sabor IZ BiH,i

· 15 % Fond uzajamne pomoći ( fond solidarnosti).





Član 24.

Sredstva prikupljena od uplata članarine koja pripadaju medžlisu, namjenski se koriste za finansiranje plaća imama i drugih vjerskih službenika i uposlenika medžlisa, te tekuće održavanje  i poslovanje medžlisa (kancelarijski materijal,održavanje higijene, struja, voda, smeće, grijanje i dr., te troškove- naknadu za ubiranje članarine).
Član 25.
Sredstva prikupljena od uplate članarine mogu se koristiti i u druge svrhe za koje nadležni organ o tome donese odluku i to samo pod uslovom da su izmirene obaveze za koje je članarina namijenjena po članu 20. i 21. ovog Pravilnika.
Član 26.

Džematski odbori su dužni naplaćenu i prikupljenu članarinu predati medžlisu odmah po naplati a najkasnije u roku od 15 dana od dana naplate.

Medžlisi su dužni polugodišnje i godišnje, a najkasnije 30 dana po isteku izvještajnog perioda, dostavljati Rijasetu IZ  izvještaj o prikupljenoj i uplaćenoj članarini.
Medžlisi su dužni povratno obavještavati džematske odbore o stanju naplate članarine u džematskom odboru i to kvartalno najkasnije u roku od 30 dana po isteku svakog kvartala.

Džematski dbori su dužni džemate obavještavati kvartalno o prikupljenoj članarini i to putem oglasne ploče džemata.



        

 Član 27.
Završni izvještaj medžlisa o prikupljenoj i uplaćenoj članarini, koji se podnosi Rijasetu IZ BiH najkasnije do 31.januara tekuće godine za prethodnu godinu sadrži:

· izvještaj o ukupno prikupljenoj članarini,

· izvještaj o sredstvima namjenjenim i rasporedjenim medžlisu,

· izvještaj o sredstvima uplaćenim u Fond, i

· izvještaj o sredstvima uplaćenim Rijasetu IZ BiH.

                                            

 Član 28.

Finansijska Služba Rijaseta IZ BiH dužna je do 28.februara tekuće godine za prethodnu godinu izraditi i dostaviti Rijasetu zbirni izvještaj  za sve medžlise koji će sadržavati elemente iz prethodnog člana.

Izvještaj iz prethodnog stava sadrži podatke o svakom medžlisu pojedinačno i zbirni izvještaj za sve medžlise.






Član 29.

Rijaset IZ BiH je dužan razmatrati finansijski izvještaj Službe za finasnije, o prikuljenoj članarini, najkasnije do 15.marta tekuće godine za prethodnu godinu i isti izvještaj dostaviti Saboru IZ BiH na usvajanje i objaviti na svojoj web stranici odmah po razmatranju a najkasnije do 30.marta tekuće godine.   
Član 30.

U cilju uzajamne pomoći finansiranja džematskih odbora koji zbog svoje brojnosti, ekonomskog stanja članova i sl. nisu u mogućnosti da  finansiraju  svoje obaveze iz izvora prihoda od članarine i drugih prihoda lokalne zajednice / džemata, formira se Fond uzajamne pomoći.

Sabor IZ će donijeti poseban Pravilnik o Fondu uzajamne pomoći i kriterijima za korištenje sredstava tog Fonda u roku od šest mjeseci od dana donošenja ovog Pravilnika.






Član 31.

U cilju kontrole prikupljanja , evidencije , raspodjele , utroška sredstava ,izvještavanja i dr. vezano za sprovedbu ovog Pravilnika pri Rijasetu IZ BiH formira se interna revizija.

O nadležnostima i načinu rada, te drugim pitanjima vezanim za rad Interne revizije Sabor IZ donijet će se poseban Pravilnik u roku od šest mjeseci od dana stupanja na snagu ovog Pravilnika.
                  FINANSIJSKA I INFORMATIČKA PODRŠKA






Član 32.

U cilju praćenja i kontrole evidencije članova IZ BiH i naplaćene i utrošene članarine u IZ BiH se ustrojava i vodi jedinstvena baza podataka koja sadrži sledeće:

-  evidenciju članova ,uplaćene  članarine,raspodjelu članarine po njenoj namjeni i evidenciji utroška sredstava iz prikupljene članarine.,

- bazu podataka ( džematski odbori vode evidenciju i bazu podataka za  članove džemata, medžlis za članove svih džemata  medžlisa, i Rijaset  centralnu bazu podataka za sve članove IZ BiH).
-vodjenje evidencija-baze podataka vrši se elektronski i u pisanom obliklu (knjige članova i dr.)
O ustrojavanju baze podataka iz prethodnog stava, te načinu vodjenja evidencija Rijaset IZ BiH donijet će Uputstvo u roku od tri mjeseca od dana usvajanja ovog Pravilnika.






Član 33.

U slučaju promjene prebivališta člana IZ BiH i njegovog prelaska iz jednog u drugi džemat/medžlis , istom članu se zaključuje evidencija u džematu/medžlisu iz kojeg odlazi i izdaje poveznica radi uvodjenja u evidenciju u džemat/medžlis u koji prelazi.

Osnovna evidencija članova IZ BiH vodi se u medžlisu i čuva trajno.

O načinu vodjenja evidencije članova IZ BiH , Rijaset IZ BiH donijet će posebno Uputstvo u roku od šest mjeseci od stupanja na snagu ovog Pravilnika. 

PRELAZNE I ZAVRŠNE ODREDBE






Član 34.

Ovaj Pravilnik stupa na snagu nakon usvajanja istog od strane sabora IZ u BiH.






Član 35.

Ovaj Pravilnik primjenjivat će se jedinstveno na teritoriji Bosne i Hercegovine počev od 01.01.2012.godine.

Danom početka primjene ovog Pravilnika prestaju sa važnošću i primjenom svi propisi koji su se primjenjivali na teritoriji BiH u vezi sa članstvom u IZ BiH i svim pitanjima vezanim za odredjivanje,prikupljanje i trošenje sredstava od članarine članova IZ u dijelu u kojem su u suprotnosti sa odredbama ovog Pravilnika.






Član 36.
U periodu od dana stupanja na snagu ovog Pravilnika do dana njegove primjene svi imami u Bosni i Hercegovini su dužni u svojim džematima izvršiti pripreme za njegovu primjenu, pojasniti značaj postojanja samog Pravilnika, značaj njegove dosljedne primjene, obaveze muslimana spram IZ BiH i druga pitanja, te u navedenom periodu održati najmanje jednu hutbu o prednjem.
U svim džematima u Bosni i Hercegovini u toku jedne kalendarske godine najmanje jedna hutba bit će održana na temu primjene i sprovedbe ovog Pravilnika.

Sve osobe uposlene u IZ BiH dužne su kontinuirano raditi na promociji i pojašnjavanju značaja primjene ovog Pravilnika za sve muslimane u BiH i dijaspori, te cjelokupnu IZ BiH kao organizaciju.






Član 37.
U periodu od dana stupanja na snagu ovog Pravilnika do dana početka njegove primjene svi medžlisi su dužni uspostaviti evidenciju članova i jedinstvenu članarinu na cjelokupnom području medžlisa. 

Član 38.

Svi nivoi organizacije IZ BiH su dužni izvršiti potrebne pripreme za koje su zaduženi za primjenu ovog Pravilnika (uspostavom informatičke podrške, pravilnika , uputstava i sl.).
Član 39.

Nakon usvajanja ovog Pravilnika isti će biti objavljen u Glasniku Islamske zajednice BiH.








PREDSJEDNIK SABORA IZ-eS

